
ᑲᔭᑯᑲᓇᐁᐧᐣᒋᑲᑌᐠ ᐅᐅᐁᐧ ᐊᐊᐧᓀᓄᔭᐣ 

ᐁᑲᐧ ᐅᑫᐧᓂᐊᐧᐣ ᑲᓇᐁᐧᐣᒋᑫᐃᐧᓇᐣ ᐊᐸᑕᓄᐣ ᑲᐧᔭᐠ ᒋᔭᑯᑲᓇᐁᐧᐣᒋᑲᑌᐠ 
ᐊᐊᐧᓀᓄᔭᐣ ᐁᑲ ᒋᐊᐧᐣᑐᔭᐣ ᒥᓇ ᒋᑭᒧᑕᒪᑯᔭᐣ ᐁᑲ ᒥᓇ ᑭᒋᐅᑕᐱᓂᑲᑌᐠ, 
ᒋᐃᐧᒋᑲᑌᐠ, ᒋᓇᐸᐸᒋᑲᑌᐠ ᐁᑲᐧ ᑲᐧᔭᐠ ᒋᐊᐸᒋᑐᔭᐣ ᒥᐡᑯᐨ ᑲᐧᔭᐠ 
ᒋᔭᑯᑲᓇᐁᐧᐣᑕᒪᑯᔭᐣ. 

ᐁᑲᐧ ᐅᑫᐧᓂᐊᐧᐣ ᐊᑎᐟ ᑫᑯᓇᐣ ᑲᑐᑕᒪᐠ ᑲᐧᔭᐠ ᒋᑲᓇᐁᐧᐣᑕᒪᐠ ᐊᐊᐧᓀᓄᔭᐣ: 
 

• ᑲᐧᔭᐠ ᑲᓇᐁᐧᐣᒋᑲᑌ ᐊᐧᑲᐦᐃᑲᐣ, ᒥᓇ ᑭᐸᑲᐧᐦᐃᑲᑌᐊᐧᓄᐣ 

ᐸᑫᐤᑲᒥᑯᐣ ᐁᑲᐧ ᐱᓇᐦᐃᑲᓂᐊᐧᔕᐣ 

• ᑲᐃᐧᐣ ᒋᑭᐱᑎᑲᓂᐊᐧᐠ ᐱᐊᐧᐱᑯᐠ ᐅᒋᐱᐅᓇᒋᑲᓂᐊᐧᐣ 

• ᐁᑲᐧ ᒥᓇ ᐱᐊᐧᐱᐠ ᐊᐸᑕᐣ ᑲᐅᒋᑲᓇᐁᐧᐣᒋᑲᑌᑭᐣ ᑫᑯᓇᐣ ᑐᑲᐣ ᐁᑲ 

ᒋᑭᐃᓇᐱᓇᓂᐊᐧᐠ ᒥᓇ ᑭᐸᐦᐃᑲᐣ ᐁᔭᐸᑕᐠ ᐁᑲ ᐸᑲᐣ ᐊᐃᐧᔭ 

ᒋᐅᒋᑲᒋᑎᓇᐠ ᐊᐊᐧᓀᓄᔭᐣ. 

• ᐱᑎᑫᐃᐧ ᐃᑭᑐᐃᐧᐣ ᐊᐸᑕᐣ ᒥᓇ ᑲᓇᐁᐧᐣᒋᑫᐃᐧ ᐅᓇᔑᐁᐧᐃᐧᓇᐣ 

 
ᐁᑲᐧ ᓂᑐᓄᑭᓇᑲᓂᓇᓇᐠ ᒪᐊᐧᐨ ᐅᑭᑫᐣᑕᓇᐊᐧ ᐁᑭᒋᓀᐣᑕᑲᐧᓂᓂᐠ 
ᐊᐊᐧᓀᓄᐃᐧᐣ ᑭᑫᐣᒋᑫᐃᐧᐣ ᒋᔭᑯᑲᓇᐁᐧᐣᒋᑲᑌᐠ. ᐁᑲᐧ ᐅᓇᑌ ᐅᐅᒪ 
ᐊᓄᑭᐃᐧᓂᐠ ᒥᓇ ᑭᒋᐊᓄᑭᐃᐧ ᐅᓇᒋᑫᐃᐧᓂᐠ (ᑭᐡᐱᐣ ᐁᑕ ᐸᓭᐣᑕᑲᐧᐠ) ᑲᑭᓇ 
ᐊᓄᑭᓇᑲᓇᐠ ᒥᓇ ᐅᑕᓄᑭᑕᒪᑫᐠ ᐸᑯᓭᐣᑕᑲᐧᓯᐊᐧᐠ ᒋᒪᓯᓇᐦᐊᒧᐊᐧᐨ 
ᔭᑯᑲᓇᐁᐧᐣᒋᑫᐃᐧ ᓇᑯᒥᑐᐃᐧᐣ, ᐁᑲᐧ ᐅᐅᐁᐧ ᑕᑕᓯᔭᐦᑭ ᑲᓇᐊᐧᐸᒋᑲᑌ. 

 

ᐁᑲᐧ ᑲᐃᐧᑕᒪᑯ ᑭᓂᑲᐣ ᑭᐡᐱᐣ ᐊᐱᐣ ᐅᐅᐁᐧ ᑭᑭᑫᓂᒥᑯᐃᐧᐣ ᐃᐧᒋᑫᐃᐧᐣ ᐊᐧᓂᒋᑲᑌᐠ, 
ᓇᐣᑕ ᑭᒧᑎᓇᓂᐊᐧᐠ, ᓇᐣᑕ ᐸᑲᐣ ᐁᐃᐧᔑᔭᐸᑕᐠ, ᒥᓇ ᑲᐃᐧᑲᓇᐁᐧᐣᒋᑲᑌᐠ, ᒥᓇ 
ᑲᓇᓇᐸᐸᒋᑲᑌᐠ, ᒥᓇ ᒋᔭᐸᑕᐠ ᓇᐣᑕ ᑲᔦ ᒋᐊᐧᐁᐧᑕᐦᐃᓂᑲᑌᐠ. 

ᐊᓂᐣ ᑫᑐᑕᒪᐣ ᐊᐊᐧᓀᓄᔭᐣ ᐃᐧᒋᑫᐃᐧᐣ ᐅᑕᐱᓇᒪᐣ 

ᑭᔭᑦ ᑭᓇᑎᑕᒪᐃᐧᓂᐊᐧᐣ ᑲᑭᐅᑎᓇᓇᐣ ᐅᐅᒪ CMHA ᑫᐣᓇᐧᕑᐊ 
ᐱᒧᒋᑫᐃᐧᓇᐣ ᑲᓇᐁᐧᐣᒋᑫᐃᐧᓂᐠ ᒥᓇ ᑲᓇᐊᐧᐸᒋᑫᐃᐧᓂᐠ ᑕᐱᐡᑯᐨ 
ᑭᐃᐧᓂᑯᓂᐊᐧᐣ ᑲᔭᑌᑭᐣ ᐁᑲᐧ ᒋᑲᓄᓇᐨ ᓇᐣᑕ ᒋᒪᓯᓇᐦᐊᒪᐊᐧᐨ ᐊᓄᑭᓇᑲᐣ. ᐁᑲᐧ 
ᑭᑭᓄᔑᓄᐃᐧᓇᐣ ᐃᓇᑌ ᑕᐱᐡᑯᐨ ᓇᑐᑕᒪᐃᐧᓇᐣ ᑲᑕᑲᐧᑭᐣ 
ᐁᑕᑲᐧᑭᐣ ᑲᓇᑐᑕᒪᓂᐊᐧᐠ. ᒥᓇ ᐃᔭᑲᓇ ᑲᐃᐧᑕᒪᑯ 30 ᑭᔑᑲᐣ ᒥᓇ ᒥᓯᐁᐧ 
ᑲᓄᒋᑫᐃᐧᐣ ᑲᐃᐧᑕᒪᑯ ᒥᓂᑯᐠ 60 ᑭᔑᑲᐣ. 

 

ᐁᑲᐧ ᑲᐧᓂᐣ ᑲᑭᐅᒋᐦᐃᑯᓯᐣ ᑲᑫᐧᐅᑎᓇᒪᐣ ᐊᐊᐧᓀᓄᔭᐣ ᐃᐧᒋᑫᐃᐧᐣ. ᓇᐣᑕ ᑲᔦ 
ᑕᐃᔑᓭ ᒋᐊᓄᐁᐧᑕᑯᔭᐣ ᑭᐡᐱᐣ: 

 

• ᑲᐃᐧᐣ ᑲᐃᓂᑯᓯᐣ ᒥᓴᐊᐧᐨ ᐸᑯᓭᐣᑕᑲᐧᐠ ᐅᓇᑯᓂᑫᐃᐧᓂᐠ ᐅᒋ 

• ᓇᐣᑕ ᑲᔦ ᑭᑲᑫᐧᑌᐃᐧᐣ ᐁᑲ ᒥᓇᐧᔑᐠ ᒥᓇ ᒪᒋᓇᑲᐧᐠ ᓇᐣᑕ ᑲᔦ 

ᒪᒉᐣᒋᑫᐃᐧᓂᐠ ᐅᒋ. 

 
ᐁᑲᐧ ᑭᐡᐱᐣ ᐁᑲ ᐊᓄᑭᓇᑲᐣ ᐁᐃᐧᒥᓂᐠ ᐅᑫᐧᓂᐊᐧᐣ ᑭᑎᐸᒋᒥᑯᐃᐧᓇᐣ, ᐁᑲᐧ 
ᑲᐃᐧᑕᒪᑯ ᐊᓂᐣ ᐁᑲ ᑲᐅᒋᒥᓂᑯᔭᐣ ᒥᓇ ᑲᐃᐧᑕᒪᑯ ᑭᔭᑦ ᐅᐅᐁᐧ ᒋᑲᓄᑕᒪᐣ 
ᒥᓇ ᒋᐸᑭᑎᓇᒪᐣ ᑫᑎᓀᐣᑕᒧᐃᐧᐣ ᐅᐅᒪ ᐃᐧᒋᑫᐃᐧᐣ ᒥᓇ ᑭᒋᐊᓄᑭᓇᑲᓂᐠ 
ᐅᐣᑌᕑᐃᔪ. 

ᐁᑲᐧ ᐃᔑᓭ ᑭᔭᑦ ᐅᐅᐁᐧ ᒋᒧᓀᐡᑲᒪᐣ ᑕᐱᐡᑯᐨ ᑲᐧᔭᐠ ᒋᐃᔑᓇᑲᐧᐠ ᒥᓇ 
ᒋᑭᔑᒋᑲᑌᐠ ᐅᐅᐁᐧ ᐊᐊᐧᓀᓄᔭᐣ ᐃᐧᒋᑫᐃᐧᐣ ᒣᑲᐧᐨ ᑲᐊᔭᔭᐠ ᒥᓇ 
ᑲᑲᓇᐁᐧᐣᑕᒪᐠ. ᐁᑲᐧ ᐊᐦᐃ ᐃᔭᑲ ᐃᐧᑕᒪᑫᐃᐧᐣ ᑲᒥᓂᐠ ᐅᐊᐧᐁᐧ 
ᐊᓄᑭᓇᑲᓇᐣ ᐊᒪᐧᔦ 30 ᑭᔑᑲᐠ ᒥᓇ ᒥᓯᐁᐧ ᐃᐧᑕᒪᑫᐃᐧᐣ ᑲᒥᓂᑯ 60 ᑭᔑᑲᐠ. ᐁᑲᐧ ᓇᐣᑕ 
ᑲᔦ ᑕᐃᔑᓭ ᑭᔭᑦ ᒋᑎᐸᐦᐃᑫᔭᐣ ᐅᑫᐧᓂᐊᐧᐣ ᑭᑎᐸᒋᒥᑯᐃᐧ ᐃᐧᒋᑫᐃᐧᓇᐣ ᐅᒋ ᒥᓇ 
ᓇᓇᐸᐸᒋᑲᑌᑭᐣ ᐁᑲᐧ ᒥᓇ ᑲᐃᐧᑕᒪᑯ ᐃᔭᑲᓇ ᑎᐸᐦᐃᑫᐃᐧᐣ ᐊᒪᐧᔦ ᑲᐧᔭᒋᒋᑲᑌᑭᐣ 
ᐅᑫᐧᓂᐊᐧᐣ ᑲᓇᑕᐁᐧᐣᑕᒪᓂᐣ ᐯᐸᓄᐣ. 

ᐁᑲᐧ ᒧᓀᐡᑲᐃᐧᔑᔭᐠ 

ᐁᑲᐧ ᐃᔑᓇᑲᐧᐣ ᑭᔭᑦ ᒋᒧᓀᐡᑲᐃᐧᓯᔭᐠ ᑕᐱᐡᑯᐨ ᓂᑐᓇᒋᑫᐃᐧᓂᓇᓇᐣ ᑲᐃᓇᑌᑭᐣ 
ᐅᐅᒪ ᐅᓇᔑᐁᐧᐃᐧᓂᐠ. ᐁᑲᐧ ᑭᐡᐱᐣ ᒪᓯᓇᐦᐊᒪᐣ ᐁᐦᐊ ᑫᒋᐁᐧ ᒪᓯᓇᐦᐊᒪᐤ 
ᓂᑕᓄᑭᓇᑲᓂᓇᐣ. ᐁᑲᐧ ᐱᑲᐧᐃᐧᔭ ᒋᐸᑭᑎᓇᐠ ᐁᑲ 
ᑲᓇᐦᐁᐣᑕᐠ ᐅᒪᓯᓇᐦᐃᑲᐣ ᐅᒋ, ᒋᒧᓀᐡᑲᐠ ᓇᐣᑕ ᐅᓇᑯᓂᑫᐃᐧᓂᐠ ᑕᒥᓇᑲᓄ 
ᒪᓯᓇᐦᐃᑲᓂᓂ ᐊᓂᐣ ᑫᑐᑕᐠ ᐸᑭᑎᓇᐠ ᐁᑲ ᑲᓇᐦᐁᐣᑕᐠ ᑫᑯᓂᓂ ᑐᑲᐣ 
ᑲᓄᒋᑫᐃᐧᓇᐣ, ᑲᑫᐧᒋᐦᐃᐁᐧᐃᐧᓇᐣ, ᒥᓇ ᓇᓇᑕᐃᐧᑭᑫᐣᒋᑫᐃᐧᓇᐣ. ᐁᑲᐧ ᑲᑭᓇ 
ᐅᑫᐧᓂᐊᐧᐣ ᓂᑲᓇᓇᑲᒋᑐᒥᐣ. ᐁᑲᐧ ᑭᐡᐱᐣ ᒥᑭᑲᑌᐠ ᑌᐯᐤ ᐁᑭᐃᔑᓭᐠ, ᐁᑲᐧ ᑲᐧᔭᐠ 
ᓂᑲᔭᓄᑲᑕᒥᐣ ᒋᑲᓄᑕᒪᐠ ᐃᐧᒋᑫᐃᐧᓇᐣ, ᒥᓇ, ᐊᐦᐃ ᑲᔦ ᐅᓇᑯᓂᑫᐃᐧᐣ ᒋᐊᐸᒋᑐᔭᐠ 
ᐅᑫᐧᓂᐊᐧᐠ ᐊᓄᑭᓇᑲᓇᐠ ᐅᒋ ᐁᑲᐧ ᓇᐣᑕ ᑲᔦ ᒋᐊᑕᑐᔭᐠ ᐊᓄᑭᐃᐧ 
ᐅᓇᔑᐁᐧᐃᐧᓇᐣ ᒥᓇ ᑐᒋᑫᐃᐧᓇᐣ ᑐᑲᐣ ᐅᑫᐧᓂᐊᐧᐣ ᐅᐅᒪ ᐅᑭᒪᐃᐧᓂᐠ ᒥᓇ 
ᐅᐅᐁᐧ ᑭᐃᐧᓂᑯᐃᐧᐣ. 

 

ᐁᑲᐧ ᑭᐡᐱᐣ ᐁᑲᐧ ᓇᐦᐁᐣᑕᒪᐣ ᑕᐱᐡᑯᐨ ᑲᑭᐃᔑᑲᓄᒋᑲᑌᐠ ᑭᐃᐧᒋᑫᐃᐧᐣ, ᑭᔭᑦ 
ᑭᑕᒥᓇᐠ ᐅᑫᐧᓂᐊᐧᐠ CMHA ᑫᐣᓇᐧᕑᐊ ᐅᑕᐱᑕᒪᑫᐠ ᒥᓇ ᐃᐧᒋᑫᐃᐧᐣ ᐁᑲᐧ 
ᑭᒋᐊᓄᑭᓇᑲᐣ ᐅᐅᒪ ᐅᐣᑌᕑᐃᔪ. 

ᑲᐃᔑᓇᑭᐢᑭᑲᑌᐠ ᐅᐅᐁᐧ ᐅᓇᔑᐁᐧᐃᐧᐣ 

ᐁᑲᐧ ᑲᑭᓇ ᓂᑕᓄᑭᓇᑲᓂᓇᓇᐠ (ᐊᓄᑭᓇᑲᓇᐠ, ᐅᐃᐧᒋᐦᐃᐁᐧᐠ, 
ᐅᑎᐡᑯᓂᐠ, ᒥᓇ ᑭᒋᐊᓄᑭᓇᑲᓇᐠ) ᐸᑯᓭᐣᑕᑯᓯᐊᐧᐠ ᒋᑭᑫᐣᑕᒧᐊᐧᐨ, ᒥᓇ 
ᒋᐱᒥᓂᓴᐦᐊᒧᐊᐧᐨ ᐅᐅᐁᐧ ᐅᓇᔑᐁᐧᐃᐧᐣ. ᑭᐡᐱᐣ ᐱᑯᓂᑲᑌᐠ ᐅᓇᔑᐁᐧᐃᐧᐣ ᓇᐣᑕ 
ᐊᐱᐣ ᑕᑯᒋᑲᑌ, ᑐᑲᐣ: 

 

• ᑭᐱᒋᐃᐧᐣ, ᓂᓴᑯᓂᑫᐃᐧᐣ ᓇᐣᑕ ᒋᐳᓇᓄᑭᐦᐊᑯᓄᐊᐧᐨ ᐅᑕᓄᑭᐠ, 

ᐅᑎᐡᑯᓂᐠ ᒥᓇ ᐅᐃᐧᒋᐦᐃᐁᐧᐠ; ᐁᑲᐧ 

• ᓇᑲᐡᑭᑫᐃᐧᐣ ᓇᐣᑕ ᒋᐅᓇᒋᑲᑌᐠ ᒧᐡᑭᓀᐱᐦᐃᑫᐃᐧᐣ, ᑭᐱᑎᓂᑫᐃᐧᐣ, 

ᓂᓴᑯᓂᑫᐃᐧᐣ ᐁᑲᐧ ᓇᐣᑕ ᒋᐳᓇᓄᑭᐦᐊᑯᓄᐊᐧᐨ ᑭᒋᐊᓄᑭᓇᑲᓇᐠ. 

CMHA ᑫᐣᓇᐧᕑᐊ ᐊᓄᑭᓇᑲᐣ: Sara Dias, 227 Second Street 
South 2nd Floor, Kenora, Ontario P9N 1G1, Phone 807-
468-1838 x8113, Fax 807-468-6396, 
email: sdias@cmhak.on.ca. 

 

ᐃᐧᒋᑫᐃᐧᐣ ᒥᓇ ᑭᒋᐊᓄᑭᓇᑲᐣ ᐅᐅᒪ ᐅᐣᑌᕑᐃᔪ: Patricia Kosseim, 
1400-2 Bloor St. E., Toronto, Ontario M4W 1A8, Phone 1-
800-387-0073, TTY 416-325-7539, 
email: pkosseim@cmhak.on.ca. 

 
 

 
ᑲᒋᑫᐃᐧ ᐅᓇᔑᐁᐧᐃᐧᐣ 
ᑲᓀᐣᑎᔭᐣ ᒪᒥᑎᓀᐣᒋᑲᐣ ᒥᓄᔭᐃᐧᐣ ᐱᒧᒋᑫᐃᐧᐣ (CMHA), ᑫᐣᓇᐧᕑᐊ 
ᐱᒧᒋᑫᐃᐧᓇᐣ ᒥᓇ ᐃᐧᒋᐦᐃᐁᐧᐃᐧᓇᐣ ᐅᓂᓯᑕᐃᐧᓇᓇᐣ ᑲᔭᐱᑌᐣᑕᑲᐧᐠ ᐅᐅᐁᐧ 
ᑭᒥᓄᔭᐃᐧ ᐃᐧᒋᑫᐃᐧᐣ ᐅᒋ. ᐁᑲᐧ ᑲᒋᑫᐃᐧ ᐅᓇᔑᐁᐧᐃᐧᐣ ᒪᓯᓇᐦᐃᑲᑌ ᐊᓂᐣ ᑫᑐᑕᒪᐣ 
ᐅᐅᐁᐧ ᑭᐃᐧᓂᑯᐃᐧᐣ ᒥᓇ ᑲᐧᔭᐠ ᒋᔭᑯᑲᓇᐁᐧᐣᒋᑲᑌᐠ ᐊᐊᐧᓀᓄᔭᐣ. 

 

ᑭᒥᓄᔭᐃᐧᐣ ᐃᐧᒋᑫᐃᐧᐣ ᒥᓄᔭᐃᐧᐣ ᐱᒧᒋᑫᐃᐧᐣ (PHIPA) ᐅᐅᐁᐧ 
ᐅᓇᑯᓂᑫᐃᐧᓂᓂᐊᐧᐣ. ᐁᑲᐧ ᓄᐯᑦᐸᐣᐱᓯᑦ 1, 2004, ᐱᑯ ᒪᐡᑭᑭᐃᐧ 
ᐱᒧᒋᑫᐃᐧᐣ ᒥᓇ ᐊᓄᑭᑕᒪᑫᐃᐧᐣ ᐅᐅᒪ ᐅᐣᑌᕑᐃᔪ ᑐᑲᐣ ᑲᒪᐊᐧᑐᓂᑫᐨ, 
ᑲᔭᐸᒋᑐᐨ ᒥᓇ ᑲᐃᐧᑕᐠ ᑭᒥᓄᔭᐃᐧ ᐃᐧᒋᑫᐃᐧᐣ ᐃᔑᓭᓂ ᑫᒋᓇᐨ ᐅᐅᐁᐧ 
ᒋᐱᒥᓂᔕᐦᐊᐠ ᐅᓇᑯᓂᑫᐃᐧᐣ. 

 

ᐁᑲᐧ ᐅᐅᐁᐧ ᐃᐧᑕᒪᑫᐃᐧ ᐯᐸᐣ ᓂᑲᐧᔭᒋᑐᒥᐣ ᒋᒥᓂᑯᔭᐣ ᒥᐡᑯᐨ 
ᒋᓂᓯᑐᑕᒪᓂᐣ ᓂᑲᒋᑫᐃᐧ ᐅᓇᔑᐁᐧᐃᐧᓇᐣ. ᐁᑲᐧ ᓂᑕᓄᑭᓇᑲᓂᓇᐣ 
ᐅᑕᒧᓀᐣᑕᐣ ᒋᐃᐧᒋᐦᐃᐠ ᑭᑲᑫᐧᑌᐃᐧᓇᐣ ᒥᓇ ᑭᒪᒥᑎᓀᐣᒋᑫᐃᐧᓇᐣ 
ᑲᐊᔭᔭᓂᐣ ᐅᒋ. 

ᑲᐃᑭᑐᒪᑲᑭᐣ: 

PHIPA ᐃᐧᑕᒪᐊᐧᑲᓄᐊᐧᐠ ᒪᐡᑭᑭᐃᐧ ᐊᓄᑭᓇᑲᓇᐠ ᒥᓇ ᐱᒧᒋᑫᐃᐧᓇᐣ ᑲᐊᔭᐊᐧᐨ 
ᒥᓄᔭᐃᐧᐣ ᐃᐧᒋᑫᐃᐧᐣ ᑐᑲᐣ ᒥᓄᔭᐃᐧᐣ ᐃᐧᒋᑫᐃᐧᐣ ᐊᓄᑭᓇᑲᓇᐠ ᑲᐃᓇᑭᓯᐊᐧᐨ. 
ᐱᒧᒋᑫᐃᐧᐣ CMHA ᑫᐣᓇᐧᕑᐊ ᒥᓇ ᑲᐃᐧᒋᐦᐃᑯᐨ ᐱᒧᒋᑫᐃᐧᓇᐣ ᒥᓇ 
ᐃᐧᒋᐦᐃᐁᐧᐃᐧᓇᐣ ᐅᒋ ᐅᑫᐧᓂᐊᐧᐠ ᒥᓄᔭᐃᐧᐣ ᐃᐧᒋᑫᐃᐧᐣ ᐊᓄᑲᓇᑲᓇᐠ. ᐁᑲᐧ ᓂᓇᐊᐧᐨ 
ᓂᐸᐸᒥᓯᒥᐣ ᒥᓄᔭᐃᐧᐣ ᐃᐧᒋᑫᐃᐧᐣ ᑲᒪᐊᐧᑐᓇᒪᐠ, ᑲᔭᐸᑕᐠ, ᑲᑲᓇᐁᐧᐣᒋᑲᑌᐠ ᒥᓇ 
ᑲᐃᐧᒋᑲᑌᐠ ᑲᐃᓇᑌᐠ ᐅᐅᒪ ᐅᓇᔑᐁᐧᐃᐧᓂᐠ. 

 

ᑭᒋᓇᑯᒋᑫᐃᐧᐣ ᐃᑭᑐᒪᑲᐣ ᐅᐅᐁᐧ ᐃᐧᒋᑫᐃᐧᐣ ᑲᐊᔭᔭᐠ ᑕᐱᐡᑯᐨ ᑭᐣ 
ᑲᐃᔑᐯᔑᑯᔭᐣ ᑲᑭᐅᑎᓇᒪᐠ. 

 

ᐁᑲᐧ ᓇᑯᒋᑫᐃᐧᐣ ᐃᑭᑐᒪᑲᐣ ᐊᔕ ᐁᑭᑭᔑᑐᔭᐠ ᑫᑯᓇᐣ ᑲᑭᐃᔑᓭᑭᐣ ᒥᓇ 
ᑲᑭᓇᑯᑕᒪᐣ ᐅᐅᐁᐧ ᒪᐊᐧᑐᓂᑫᐃᐧᐣ ᐅᒋ, ᓇᐣᑕ ᑲᔦ ᑲᔭᐸᑕᐠ ᐁᑲᐧ ᒥᓇ 
ᑲᐃᐧᒋᑲᑌᐠ ᐅᐅᐁᐧ ᑭᒥᓄᔭᐃᐧ ᑭᑭᑫᓂᒥᑯᐃᐧᐣ ᐊᐊᐧᓀᓄᔭᐣ. 

ᑎᓇᒪᑯᔭᐣ? 

ᐁᑲᐧ ᑲᑲᑫᐧᒋᒥᑯ ᑫᑯᓀᐣ ᒪᔭᑦ ᐅᐅᐁᐧ ᐃᐧᒋᑫᐃᐧᐣ ᑫᒥᓂᔑᔭᐠ ᑐᑲᐣ ᑭᒥᓄᔭᐃᐧᓂᐠ, ᒥᓇ 

ᑭᑎᐯᐣᒋᑫᐃᐧᐣ ᐅᒥᓄᔭᐃᐧᓂᐊᐧᐣ ᑕᐱᐡᑯᐨ ᒋᑭᐸᒥᐦᐃᑕᒪᑯᔭᐸᐣ ᐅᐅᒪ 

ᓂᐱᒧᒋᑫᐃᐧᓂᓇᓇᐣ ᐅᒋ. 
 

• ᐁᑲᐧ ᑲᓇᑐᑕᒪᑯᓇᐊᐧ ᒋᒥᓂᔑᔭᐠ ᐃᐧᒋᑫᐃᐧᓇᐣ ᑐᑲᐣ ᓇᓇᑲ 

ᐃᔑᒋᑫᐃᐧᓇᐣ ᐅᒋ: ᒋᑲᓇᐁᐧᓂᒥᑯᔭᐣ, ᒋᒥᓂᑯᔭᐣ ᐊᔭᒥᐦᐃᐁᐧᐃᐧᐣ, ᒋᐸᓯᑯᔭᐣ, 

ᒋᓇᑕᐃᐧᐦᐃᑯᔭᐣ ᒥᓇ ᒋᐃᐧᒋᐦᐃᑯᔭᐣ ᐃᐧᒋᐦᐃᐁᐧᐃᓇᐣ, ᐁᑲᐧ ᑲᐱᒧᑐᐊᐧᐨ 

ᐅᐅᐁᐧ ᐱᒧᒋᑫᐃᐧᐣ ᒥᓇ ᐊᐦᐃ ᒪᐡᑭᑭᐃᐧ ᐱᒧᒋᑫᐃᐧᐣ, ᑭᐦᑭᓄᐦᐊᒪᑫᐃᐧᐣ, 

ᓇᓇᑕᐃᐧᑭᑫᐣᒋᑫᐃᐧᐣ, ᐃᔑᓭᐃᐧᓇᐣ ᐁᑲᐧ ᑲᔦ ᒋᑐᒋᑲᑌᑭᐣ ᐅᓇᑯᓂᑫᐃᐧ 

ᐸᑯᓭᐣᒋᑫᐃᐧᓇᐣ. 

• ᐁᑲᐧ ᐅᐅᐁᐧ ᐯᔑᐠ ᑫᑯᐣ ᑲᐅᒋᑐᑕᒪᐠ ᐃᐧᑕᒪᑫᐃᐧ ᐯᐸᐣ 

ᐁᐃᐧᐃᐧᑕᒪᑯᔦᐠ ᐊᓂᐣ ᑲᐅᒋᒪᐊᐧᑐᓇᒪᐠ ᑭᑎᐸᒋᒥᑯᐃᐧᓂᐊᐧᐣ. 

• ᐁᑲᐧ ᐊᐦᐃ ᐁᑕ ᓂᑲᐅᒋᒪᐊᐧᑐᓇᒥᐣ ᑭᑎᐸᒋᒥᑯᐃᐧᓂᐊᐧᐣ ᑭᐡᐱᐣ ᐁᑕ 

ᐃᔑᓇᑲᐧᐠ ᑭᒋᒥᓂᑯᔭᐣ ᑲᓇᐁᐧᐣᒋᑫᐃᐧᐣ ᑭᐡᐱᐣ ᐁᑲ ᑭᐣ ᑫᒋᐁᐧ ᐁᑭᒥᓂᔑᔭᐠ 

ᑭᑎᐸᒋᒥᑯᐃᐧᐣ ᓇᐣᑕ ᑲᔦ ᐁᑲ ᑫᒋᐁᐧ ᐁᑭᐸᑭᑎᓇᒪᐣ ᐃᐧᒋᑫᐃᐧᐣ. 

ᐊᓂᐣ ᑫᐃᓇᐸᒋᑐᔭᐣ ᑭᐃᐧᒋᑫᐃᐧᐣ? 

• ᐁᑲᐧ ᑭᐃᐧᒋᑫᐃᐧᐣ ᑭᒪᐡᑭᑭᐃᐧᓂᑦ ᒥᓇᑲᓄ, ᒥᓇ ᐅᑭᒪ, ᓇᐣᑕ ᐸᑲᐣ 

ᐊᓄᑭᓇᑲᐣ ᑲᒥᑫᐧᐨ ᒥᓄᔭᐃᐧ ᑲᓇᐁᐧᐣᒋᑫᐃᐧᐣ. 

• ᐁᑲᐧ ᓂᑕᓄᑭᓇᑲᓂᓇᓇᐠ ᑲᐧᔭᐠ ᑭᐦᑭᓄᐦᐊᒪᐊᐧᑲᓄᐊᐧᐠ ᒋᓂᓯᑐᑕᒧᐊᐧᐨ ᐅᐅᐁᐧ 

ᑭᑎᐸᒋᒥᑯᐃᐧᐣ ᐁᔭᑯᑲᓇᐁᐧᐣᒋᑲᑌᐠ ᐁᑲᐧ ᐊᐦᐃᐠ ᐁᑕ ᒋᐃᔑᔭᐸᑕᐠ 

ᓇᐣᑕ ᑲᐃᐧᒥᓂᑯᔭᐣ ᑲᓇᐁᐧᐣᒋᑫᐃᐧᐣ ᓇᐣᑕ ᑲᐃᐧᑐᑕᒪᓂᐣ ᐅᑫᐧᓂᐊᐧᐣ 

ᐃᔑᒋᑫᐃᐧᓇᐣ. 

• ᐁᑲᐧ ᐊᑲᐧᒋᐠ ᐊᓄᑭᓇᑲᓇᐠ ᓇᐣᑕ ᐅᑲᔭᓇᐊᐧ ᑭᑎᐸᒋᒥᑯᐃᐧᐣ 

ᐃᐧᒋᑫᐃᐧᐣ. ᐁᑲᐧ ᓂᓇᐊᐧᐨ ᐸᑲᐣ ᓂᑐᑕᐊᐧᒥᐣ ᑲᐊᓄᑭᐦᐊᔭᐠ ᒥᐡᑯᐨ 

ᑭᔭᐱᐨ ᐃᐧᒋᑫᐃᐧᐣ ᒋᔭᑯᑲᓇᐁᐧᐣᒋᑲᑌᐠ. 

• ᐁᑲᐧ ᑭᐡᐱᐣ ᐁᑕ ᐸᑭᑎᓇᒪᐣ ᐅᐅᐁᐧ ᒋᐊᐸᑕᐠ ᑭᑎᐸᒋᒥᑯᐃᐧᐣ ᑐᑲᐣ ᓇᐣᑕ 

ᓇᓇᑕᐃᐧᑭᑫᐣᒋᑫᐃᐧᓂᐠ ᐅᒋ, ᐊᒥᐁᐧ ᐁᑕ ᑭᑎᐸᒋᒥᑯᐃᐧᐣ ᑫᐃᓇᐸᑕᐠ 

ᓇᓇᑕᐃᐧᑭᑫᐣᒋᑫᐃᐧᓂᐠ ᐅᒋ ᐅᐅᒪ ᒪᒪᐤ ᐱᒧᒋᑫᐃᐧᓂᐠ ᐁᑲᐧ ᒥᓇ 

ᑲᓇᓇᑕᐃᐧᑭᑫᐣᒋᑫᐨ ᐱᒥᓂᓴᐦᐊᐠ ᑲᐃᓇᑌᓂᐠ ᐅᐅᒪ ᑐᒋᑫᐃᐧᓂᐠ 

PHIPA. 

• ᐁᑲᐧ ᑭᐡᐱᐣ ᐊᐸᒋᑐᔭᐠ ᑭᑎᐸᒋᒥᑯᐃᐧᐣ ᑐᑲᐣ ᓇᓇᑲ ᑫᑯᓇᐣ ᐅᒋ ᐁᑲᐧ ᒥᓇ ᒪᔭᑦ 

ᐃᔑᒋᑫᐃᐧᓇᐣ ᑲᐃᐧᑐᑕᒪᐠ ᐊᒥᐁᐧ ᐁᑕ ᑫᐅᒋᑲᑫᐧᒋᒥᑯᔦᐠ. 

• PHIPA ᐅᑐᓇᑐᐣ ᑲᐸᔭᑌᓇᑲᐧᐠ ᐅᓇᒋᑫᐃᐧ ᐃᐧᒋᑫᐃᐧᐣ (ᑭᐃᐧᓱᐣ ᒥᓇ 

ᑲᐃᔑᑲᐯᔑᔭᐣ) ᑐᑲᐣ ᔓᓂᔭᑫᐃᐧᓂᐠ ᐅᒋ. 

• ᐁᑲᐧ ᐁᐡᑲᑦ ᐅᓇᑯᓂᑫᐃᐧᐣ ᑭᐸᑯᓭᓂᒥᑯᒥᐣ ᒋᐃᐧᑕᒪᐠ 

ᑭᑎᐸᒋᒥᑯᐃᐧᓂᓇᐣ, ᑐᑲᐣ OHIP ᔓᓂᔭᐃᐧ ᓇᑐᑕᒪᐃᐧᐣ ᐅᒋ. ᐊᐦᐃ 

ᐁᑕ ᑲᑐᑕᒪᐠ ᑭᐡᐱᐣ ᐅᓇᑯᓂᑫᐃᐧᐣ ᐸᑲᑭᑎᓂᑯᔭᐠ. 

ᐊᓇᐱ ᑫᐃᐧᑕᒪᐠ ᑭᑎᐸᒋᒥᑯᐃᐧᓂᐊᐧ? 

ᑭᐡᐱᐣ ᐁᑕ ᐃᐧᑕᒪᐃᐧᔑᔭᐠ ᐁᑲ ᒋᑐᑕᒪᐠ, ᐅᐅᐁᐧ ᓂᑲᑐᑕᒥᐣ: 
 

• ᐁᑲᐧ ᑲᒥᓇᑲᓄᐊᐧᐨ ᑭᑎᐸᒋᒥᑯᐃᐧᐣ ᐅᑫᐧᓂᐊᐧᐠ ᑯᑕᑭᔭᐠ ᒪᐡᑭᑭᐃᐧ 

ᐊᓄᑭᓇᑲᓇᐠ ᑕᐱᐡᑯᐨ ᑲᐅᒋᑲᓇᐁᐧᓂᒥᑲᐧ ᐅᑲᐃᐧᑭᑫᐣᑕᓇᐊᐧ ᐃᐧᒋᑫᐃᐧᐣ ᒥᐡᑯᐨ 

ᒋᒥᓂᑲᐧ ᐃᐧᒋᐦᐃᐁᐧᐃᐧᐣ, ᐊᔭᒥᐦᐃᐁᐧᐃᐧᐣ, ᓇᑕᐃᐧᐦᐃᐁᐧᐃᐧᐣ, ᐸᑯᓯᑫᐃᐧᐣ, 

ᐊᐧᐊᐧᑲᐃᐧᐃᐧᐣ ᒥᓇ ᑲᐃᐧᒋᐦᐃᐁᐧᒪᑲᑭᐣ ᐃᐧᒋᐦᐃᐁᐧᐃᐧᓇᐣ. 

ᐁᑲᐧ ᐅᒪᒪ ᐃᐧᒋᐦᐃᐁᐧᐃᐧᓂᐠ ᐁᐦᐊᐠ ᑲᔦ ᐊᔭᐊᐧᐠ ᑭᒋᒪᐡᑭᑭᐃᐧ ᐊᓄᑭᓇᑲᓇᐠ, 

ᒪᐡᑭᑭᐃᐧᑲᒥᑯᐣ, ᒪᐡᑭᑭᐃᐧ ᓇᓇᑲᒋᒋᑫᐃᐧ ᑲᒥᑯᐣ, ᒪᐡᑭᑭᐃᐧ ᐅᑕᐸᐣ 

ᐃᐧᒋᐦᐃᐁᐧᐃᐧᓇᐣ, ᑭᒋᐦᐊᔭᐃᐧᑲᒥᑯᐣ, ᒥᓇ ᐅᐅᐁᐧ ᒪᐡᑭᑭᐃᐧ 

ᐃᐧᑕᓄᑭᒥᑐᐃᐧᐣ ᐱᒧᒋᑫᐃᐧᓇᐣ (LHINs) ᑲᐯᔑᐃᐧᐣ ᒥᓇ ᑕᔑᑫᐃᐧᐣ 

ᑲᓇᐁᐧᐣᒋᑫᐃᐧᐣ, ᑲᐯᔑᐃᐧᐣ ᒪᐡᑭᑭᐃᐧ ᐅᐃᐧᒋᐦᐃᐁᐧᐠ, ᐁᑲᐧ ᑯᑕᑭᔭᐠ ᐊᐃᐧᔭᐠ 

ᑲᒥᑫᐧᐊᐧᐨ ᐃᐧᒋᐦᐃᐁᐧᐃᐧᐣ. 

• ᐁᑲᐧ ᐃᐧᑕᒪᐃᐧᐠ ᑯᑕᑭᔭᐠ ᒪᐡᑭᑭᐃᐧ ᐊᓄᑭᓇᑲᓇᐠ, ᑎᐯᐣᒋᑫᐃᐧᓇᐣ 

ᑲᐃᔑᑭᑐᐊᐧᐨ ᑭᐡᐱᐣ ᐁᒥᓂᑯᔭᐣ ᐅᑫᐧᓂᐊᐧᐣ ᐃᐧᒋᐦᐃᐁᐧᐃᐧᓇᐣ ᑐᑲᐣ ᐅᑕ 

ᐅᑫᐧᓂᐊᐧᐣ ᑲᒥᓂᑯᔭᐣ ᐃᐧᒋᐦᐃᐁᐧᐃᐧᓇᐣ. 

ᑲᐸᑭᑎᓂᑲᑌᐠ ᑭᓇᐦᑯᒧᐁᐧᐃᐧᐣ 

ᐁᑲᐧ ᑭᓇᐦᑯᒧᐁᐧᐃᐧᐣ ᐅᐅᒪ ᓂᒪᐊᐧᑐᓂᑫᐃᐧᓂᓇᐣ, ᑲᔭᐸᒋᑐᔭᐠ, ᑲᐃᐧᑕᒪᐠ 
ᑭᑎᐸᒋᒥᑯᐃᐧᐣ ᐅᐅᐁᐧ ᓇᐣᑕ ᑕᑐᒋᑲᑌ, ᒥᓇ ᑕᐃᔑᑲᓄᒋᑲᑌ. 

 

1. ᐁᑲᐧ ᑕᔑᓀ ᑲᑲᑫᐧᒋᒥᑯ ᐅᐅᐁᐧ ᑭᓇᑯᒋᑫᐃᐧᐣ ᑭᐡᐱᐣ: 

• ᐊᐱᐣ ᑭᑎᐸᒋᒥᑯᐃᐧᐣ ᑲᒥᓇᔭᐠ ᐅᐊᐧᐁᐧ ᐸᑲᐣ ᐊᐃᐧᔭ ᐁᑲ ᑲᒪᐡᑭᑭᐃᐧ 

ᐊᓄᑭᓇᑲᓄᐃᐧᐨ (ᐅᑕᓄᑭᑕᒪᑫᐠ, ᐅᑕᓄᑭᐦᐃᐁᐧ, ᐊᓄᑭᐃᐧ 

ᐊᔭᑲᐧᒥᓯᐃᐧᐣ ᒥᓇ ᐊᐱᑕᒪᑫᐃᐧᐣ, ᐅᑕᔭᒥᑕᒪᑫ, ᒪᒪᓂᐃᐧ ᓇᓇᑲᒋᒋᑫᐃᐧ 

ᔑᒪᑲᓂᐡ); ᓇᐣᑕ 

• ᐁᑲᐧ ᓂᒥᓇᒥᐣ ᑭᑎᐸᒋᒥᑯᐃᐧᐣ ᐅᐊᐧᐁᐧ ᒪᐡᑭᑭᐃᐧ ᐊᓄᑭᓇᑲᐣ 

ᑲᐃᓇᑭᒋᑲᓯᐨ ᐁᑲᐧ ᐸᑲᐣ ᑫᑯᐣ ᑲᐅᒋᒥᓇᔭᐠ ᑲᐧᓂᐣ ᑲᒥᓂᐠ ᒪᐡᑭᑭᐃᐧ 

ᑲᓇᐁᐧᐣᒋᑫᐃᐧᐣ (ᐅᐅᐁᐧ ᑐᑲᐣ, ᒪᐡᑭᑭᐃᐧᓂᓂ ᑲᔭᓄᑲᐊᐧᐨ ᐁᐣᔐᕑᐊᐣᐢ 

ᐅᐱᒧᒋᑫᐣ, ᓇᐣᑕ ᑭᔭᐡᑫᐧᒪᐡᑭᑭᐃᐧᓂᓂ ᑲᔭᓄᑲᐊᐧᐨ ᒪᒪᓂᐃᐧ ᒥᓇ 

ᐅᑲᓇᐁᐧᐣᒋᑫᐃᐧ ᔑᒪᑲᓂᔕᐣ). 

2. ᐁᑲᐧ ᓂᐸᑯᓭᐣᑕᑯᓯᒥᐣ ᒋᐊᐸᒋᑐᔭᐠ ᓇᑯᒋᑫᐃᐧᐣ ᐸᑲᐣ ᑫᑯᓇᐣ 

ᑲᐅᒋᐃᔑᓭᑭᐣ ᐅᒋ ᐅᓴᑦ ᐅᑕ ᐊᔕ ᑲᑭᒥᓂᑯᔭᐣ ᐅᐅᐁᐧ 

ᐃᐧᒋᑫᐃᐧᐣ ᒪᓯᓇᐦᐃᑲᓂᐠ ᐅᐅᒪ ᐯᐸᓄᐠ ᒥᓇ ᐱᑯ ᑭᔭᑦ ᒋᒥᒋᒥᓇᒪᐣ ᓇᐣᑕ 

ᒋᑭᐱᑎᓇᒪᐣ ᑭᓇᑯᒧᐁᐧᐃᐧᐣ ᐅᐅᐁᐧ ᑲᓇᑐᑕᒪᑯᔭᐣ. 

3. ᑭᔭᑦ ᑲᐃᐧᐣ ᑭᑕᓇᑯᑕᓯᐣ ᓇᐣᑕ ᐱᑯ ᐸᑭ ᑭᑕᓇᑯᑕᐣ ᐱᑲᐧᓇᐱ 

ᒋᐊᐸᑕᐠ, ᑭᐡᐱᐣ ᓇᐣᑕ ᐊᐱᐣ ᐁᑲ ᑲᔦ ᒋᑭᒪᐊᐧᑐᓇᓯᓇᐦᐊᒪᐠ 

ᒋᑎᐸᒋᒥᑯᐃᐧᐣ ᑲᐸᑯᓭᓂᒥᑯᔭᐠ ᐅᓇᑯᓂᑫᐃᐧᐣ ᒥᓇ 

ᑭᒋᐊᓄᑭᐃᐧ ᑐᒋᑫᐃᐧᓇᐣ ᐅᒋ. ᑭᔭᑦ ᑲᔦ ᑭᑭᒋᓇᑯᒋᑫᐃᐧᐣ 

(ᑲᒪᓯᓇᐦᐃᑲᑌᐠ) ᑭᑕᐸᑭᑎᓇᐣ ᑭᑎᐸᒋᒥᑯᐃᐧᐣ ᐁᑲ ᑭᔭᑦ 

ᒋᐊᐸᑕᐠ ᐁᑲ ᒥᓇ ᒋᐸᑭᑎᓂᑲᑌᐠ. ᐁᑲᐧ ᐅᐊᐧᐁᐧ ᒪᔭᑦ 

ᐊᓄᑭᓇᑲᐣ ᓇᐣᑕ ᑲᔦ ᐸᑲᐣ ᑭᒋᒪᐡᑭᑭᐃᐧ ᐊᓄᑭᓇᑲᓇᐠ, 

ᒣᑲᐧᐨ ᑲᐱᒥᐃᐧᒋᐦᐃᑲᐧ, ᑲᑭᐃᐧᒋᐦᐃᑯᐠ ᐊᓄᑲᑕᒪᐣ. 

4. ᐁᐡᑲᑦ ᐁᑕ ᓂᑲᒪᐊᐧᑐᓂᑫᒥᐣ, ᒋᐊᐸᒋᑐᔭᐠ ᒥᓇ ᒋᐃᐧᑕᒪᐠ 

ᑭᑎᐸᒋᒥᑯᐃᐧᐣ ᐁᑲ ᑕᑲᐨ ᒋᓇᑐᑕᒪᑯᔭᐣ ᑭᓇᑯᒋᑫᐃᐧᐣ ᐅᐅᒪ 

ᐅᑕ ᑲᐃᔑᒪᓯᓇᐦᐃᑲᑌᐠ PHIPA ᒋᐊᐸᑕᐠ. 
 

ᐊᑎᑲ ᑐᑲᐣ, ᐊᑎᐟ ᐅᓇᑯᓂᑫᐃᐧᓇᐣ ᐸᑯᓭᐣᑕᑲᐧᐣ ᒋᐃᐧᒋᑲᑌᐠ 
ᑭᑎᐸᒋᒥᑯᐃᐧᐣ, ᑐᑲᐣ ᓇᓇᑲᒋᑫᐃᐧ ᐅᓇᔑᐁᐧᐃᐧᐣ ᐁᑲᐧ ᒥᓇ ᑲᑭᒋᓀᐣᑕᑲᐧᐠ 
ᒪᐊᐧᑐᓂᑫᐃᐧᐣ ᐅᓇᔑᐁᐧᐃᐧᐣ ᒋᐊᐸᒋᒋᑲᑌᑭᐣ. 

ᐁᑲᐧ ᑲᒥᒋᒥᓂᑲᑌᐠ ᒥᓇ ᑲᐁᐧᐱᓂᑲᑌᐠ ᑭᑎᐸᒋᒥᑯᐃᐧᐣ 

ᐁᑲᐧ ᓂᑲᒥᒋᒥᓇᒥᐣ ᑭᑎᐸᒋᒥᑯᐃᐧᐣ ᐅᐅᒪ ᓂᑕᓄᑭᐃᐧᑲᒥᑯᓇᐣ ᒥᓇ ᑲᐧᔭᐠ 
ᒋᔭᑯᑲᓇᐁᐧᐣᑕᒪᐠ ᒥᓇ ᐱᑯ ᒋᐱᒥᑲᓇᐁᐧᐣᑕᒪᐠ ᒥᓂᑯᐠ ᐱᑯ ᐃᐡᑲᐧᑭᔑᒋᑫᔭᐠ 
ᑲᐃᐧᑐᑕᒪᑯᔭᐣ ᐊᓂᐣ ᐅᑕ ᑲᑭᐅᒋᒪᐊᐧᑐᓂᑲᓂᐊᐧᐠ, ᓇᐣᑕ ᑲᔦ ᑲᐃᓇᑌᐠ 
ᐅᓇᑯᓂᑫᐃᐧᐣ ᒋᐊᐸᑕᐠ. 

 

CMHA ᑫᐣᓇᐧᕑᐊ ᐅᑕᔭᐣ ᐅᓇᔑᐁᐧᐃᐧᐣ ᐊᓂᐣ ᑫᑐᑕᑭᐣ 
ᐅᑫᐧᓂᐊᐧᐣ ᐁᐧᐱᓂᑲᑌᑭᐣ ᐃᐧᒋᑫᐃᐧᓇᐣ ᐅᐅᒪ ᐱᒧᒋᑫᐃᐧᓂᐠ. ᐅᐅᐁᐧ 
ᐅᓇᔑᐁᐧᐃᐧᐣ ᓇᓇᑲ ᐱᑯ ᐁᓇᑌᐊᐧᓄᐣ ᒥᓂᑯᐠ ᑫᑲᓇᐁᐧᐣᒋᑲᑌᑭᐣ ᒥᓇ ᐱᑯ 
ᐅᓇᑯᓂᑫᐃᐧᓇᐣ ᐁᔭᐸᑕᑭᐣ ᐊᐱᐣ ᐅᑫᐧᓂᐊᐧᐣ ᐃᐧᒋᑫᐃᐧᓇᐣ 
ᑲᐃᐧᐊᒍᓂᑲᑌᑭᐣ. 

 

ᐁᑲᐧ ᐊᐱᐣ ᐅᐅᐁᐧ ᑲᓇᑐᑕᒪᐣ ᒋᒥᓂᑯᔭᐣ ᑭᑎᐸᒋᒥᑯᐃᐧᐣ, ᐊᒥᐁᐧ ᐱᑯ 
ᑫᐃᔑᐱᒥ ᒥᒋᑯᓇᒪᐠ ᐸᓂᒪ ᐱᑯ ᐊᐱᐣ ᑭᔑᒋᑲᑌᐠ ᒥᓇ ᔕᐳᓭᐠ ᐅᐅᐁᐧ 
ᑲᓇᑐᑕᒪᐃᐧᐣ. 

ᑲᐧᔭᐠ ᑲᐃᐧᒋᑫᒪᑲᐠ ᑭᑎᐸᒋᒥᑯᐃᐧᐣ 

ᐁᑲᐧ ᓇᓇᑲ ᑫᑯᓇᐣ ᓂᑐᑕᒥᐣ ᑫᒋᓇᐨ ᑲᐧᔭᐠ ᑲᐃᐧᒋᑫᒪᑲᐠ ᑭᑎᐸᒋᒥᑯᐃᐧᐣ 
ᑲᐃᓇᒋᒧᒪᑲᐠ, ᒥᓇ ᒋᑭᔑᒋᑲᑌᐠ, ᒥᓇ ᑲᐧᔭᐠ ᒋᐅᓇᒋᑲᑌᐠ ᐅᐅᒪ 
ᒪᐊᐧᑐᓂᑫᐃᐧᓂᐠ. ᐁᑲᐧ ᑲᐧᓂᐣ ᓴᓴᑯᓇᐠ ᓂᑲᑫᐧ ᐊᐧᐁᐧᑕᐦᐃᓇᓯᒥᐣ 
ᑭᑎᐸᒋᒥᑯᐃᐧᐣ ᑭᐡᐱᐣ ᐁᑕ ᐃᔑᓇᑲᐧᐠ ᐃᐧᒋᑫᐃᐧᐣ ᑲᒪᐊᐧᑐᓇᒪᐠ. 

 

ᓇᐣᑕ ᑲᔦ ᒋᑎᐸᒋᒥᑯᐃᐧᐣ ᐸᑲᐣ ᐊᐃᐧᔭᐠ ᑕᒥᓇᑲᓄᐊᐧᐠ ᐅᐅᒪ 
ᐅᓇᔑᐁᐧᐃᐧᓂᐠ ᐅᒋ, ᑲᐃᓀᐣᑕᒪᐠ ᐅᑕ ᐁᑲ ᐁᐊᐧᐁᐧᑕᐦᐃᓂᑲᑌᐠ, ᐁᑲ ᒪᔭᑦ 
ᐁᐃᓇᓯᐦᐃᑲᑌᐠ, ᓇᐣᑕ ᐁᑲ ᐁᑭᔑᒋᑲᑌᐠ ᐁᑲᐧ ᒥᐡᑯᐨ ᐅᐅᒪ ᑲᐧᔭᐠ 
ᑕᐅᒋᓇᓇᑲᑕᐁᐧᐣᒋᑲᑌ. 


